
ᐱᔭᒃᓴᖅᑖᖓ 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓴᖅᑭᑕᐅᕗᖅ 

ᐊᑐᖅᖢᒍᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ (ᐱᖁᔭᕐᔪᐊᖅ) 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ ᐱᖁᔭᕐᔪᐊᖓᒍᑦ. ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᐅᓚᑕᓕᒫᖏᑦ, ᓴᓐᖏᓂᖅᑖᕆᓯᒪᔭᖏᑦ ᐊᒻᒪ 

ᐱᔭᒃᓴᖅᑖᕆᓯᒪᔭᖏᑦ ᐱᖁᔭᕐᔪᐊᖅᑎᒎᖅᓯᒪᔪᐃᓐᓇᐅᕗᑦ.  

ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ (ᐱᖁᔭᕐᔪᐊᖅ) ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ 

ᐱᖁᔭᕐᔪᐊᖅ ᐱᔾᔪᑎᖃᖅᐳᖅ ᐅᑯᓂᖓ ᐃᒪᐃᓕᐅᕈᓐᓇᖅᑎᑦᑎᓂᕐᒥᒃ  

 ᓄᓇᕗᒻᒥᐅᑦ ᐱᔪᓐᓇᐅᑎᖃᖅᐳᖅ ᐊᑐᐃᓐᓇᖃᕐᓂᕐᒥᒃ ᑎᑎᖅᑲᖁᑎᓂᒃ ᓄᓇᕗᑦ ᒐᕙᒪᒃᑯᑦ 

ᐸᐸᑕᖏᓐᓂᒃ, ᐃᓚᐃᓐᓇᖏᑦ ᑕᐃᒪᐃᓐᖏᒃᑲᓗᐊᖅᑎᓪᓗᒋᑦ. 

 ᓄᓇᕗᒻᒥᐅᑦ ᑐᑭᓯᒋᐊᕈᓐᓇᖅᑐᑦ ᖃᓄᐃᑦᑐᑦ ᑐᓴᐅᒪᔾᔪᑏᑦ ᐃᒻᒥᒨᖓᔪᑦ ᓄᓇᕗᑦ 

ᒐᕙᒪᒃᑯᓐᓄᑦ ᐸᐸᑕᐅᖕᒪᖔᖏᑦ, ᑕᒻᒪᖅᓯᒪᔪᖅᑕᖃᖅᐸᓪᓗ ᐋᖅᑭᒋᐊᕐᕕᒃᓴᐅᓪᓗᑎᒃ. 

 ᓄᓇᕗᒻᒥᐅᑦ ᐃᒻᒥᒨᖓᔪᖁᑎᖏᑦ ᓴᐳᒻᒥᐅᓯᖅᑕᐅᓯᒪᕗᑦ ᑕᒪᒃᑯᐊ ᐃᒻᒥᒨᖓᔪᑦ ᑐᓴᐅᒪᔾᔪᑏᑦ 

ᐱᔪᓐᓇᕐᓂᖃᓐᖏᑦᑐᓄᑦ ᑲᑎᖅᓱᖅᑕᐅᔪᓐᓇᓐᖏᓪᓗᑎᒃ, ᐊᑐᖅᑕᐅᔪᓐᓇᓐᖏᓪᓗᑎᒃ 

ᓴᖅᑭᑕᐅᔪᓐᓇᓐᖏᓪᓗᑎᒡᓘᓐᓃᑦ. 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᐅᑦᑎᖅᓱᖅᑎᐅᕗᖅ, ᓄᓇᕗᑦ 

ᒐᕙᒪᒃᑯᓐᓄᑦ ᐊᑕᓂᖃᓐᖏᓪᓗᑎᒃ ᐊᒻᒪ ᒪᓕᒐᓕᐅᕐᕕᖕᒧᑦ ᑐᕌᕐᓗᓂ ᐅᓂᒃᑳᖅᑕᖅᑎᐅᓪᓗᓂ.  

ᐊᐅᓚᑕᑦ 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᐱᔭᒃᓴᓪᓗᐊᑕᖅᑖᖅᑎᑕᐅᓯᒪᕗᖅ ᓇᐅᑦᑎᖅᓱᖅᑎᐅᓪᓗᓂ 

ᑖᓐᓇ ᐱᖁᔭᕐᔪᐊᖅ ᒪᓕᒃᑕᐅᑦᑎᐊᕋᓗᐊᕐᒪᖔᖓ. ᑭᓇᑐᐃᓐᓇᖅ ᓄᓇᕗᑦ ᑐᓴᐅᒪᔾᔪᑎᓂᒃ 

ᑐᒃᓯᕌᖃᓚᐅᖅᑎᓪᓗᒍ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᓐᓂᒃ ᓈᒻᒪᒃᓴᓐᖏᑉᐸᑦ, ᐅᕝᕙᓘᓐᓃᑦ 

ᐃᒻᒥᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᖅᑑᒐᓗᐊᑦ ᓴᖅᑭᑕᐅᓇᓱᒋᓐᓂᕈᓂᒋᑦ ᑲᒥᓴᓇᒧᑦ 

ᐅᖃᐱᓗᒍᓐᓇᖅᑐᖅ. ᐅᖃᐱᓗᒃᑐᖃᖅᐸᑦ, ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᒪᓕᒐᕐᓂᒃ 

ᓱᓕᔪᓐᓇᕐᑎᓂᒡᓗ ᕿᒥᕐᕈᓇᓕᕋᔭᖅᑐᖅ, ᐱᔭᕇᕈᓂ ᓄᓇᕗᑦ ᒐᕙᒪᒃᑯᓐᓄᑦ ᐊᑐᓕᖁᔭᓕᐅᕐᓗᓂ 

ᖃᓄᖅ ᐱᐅᓂᖅᓴᒃᑯᑦ ᑐᓴᐅᒪᔾᔪᑏᑦ ᐊᐅᓚᑕᐅᔪᓐᓇᕐᒪᖔᖏᑦ.   

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇᐅᑉ ᐊᐅᓚᓪᓗᐊᑕᖅᑕᖏᑦ, ᐱᖁᔭᕐᔪᐊᖅᑎᒍᑦ 

ᐱᔪᓐᓇᐅᑎᑎᒍᑦ ᐱᔪᓐᓇᕐᓂᖅᑖᕆᓯᒪᔭᓂ ᒪᓕᒡᓗᒍ, ᐅᑯᐊᖑᕗᑦ:  



ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 2023-26 

2 

 ᕿᒥᕐᕈᓇᒃᑎᐅᓗᓂ ᑎᑎᖅᑲᖁᑎᓂᒃ ᓴᖅᑭᑕᕕᓂᕐᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐊᑐᖅᖢᒍ 

ᐱᖁᔭᕐᔪᐊᖅ, ᐃᓚᓕᐅᓪᓗᒍ ᖃᓄᐃᒻᒪᑦ ᓴᖅᑭᑕᐅᔪᒪᓐᖏᓐᓂᕐᒪᖔᑦ, ᖃᓄᐃᒻᒪᑦ 

ᐃᓚᐃᓐᓇᖏᑦ ᓴᖅᑭᑕᐅᓚᐅᕐᒪᖔᖏᑦ, ᐅᕝᕙᓘᓐᓃᑦ ᓴᖅᑭᑦᑎᓂᐊᕐᓂᐅᑉ ᐃᓱᓕᑦᑕᕐᕕᐊ 

ᐅᖓᕙᕆᐊᖅᑕᐅᔪᒪᓐᓂᖅᐸᑦ  

 ᕿᒥᕐᕈᓇᒡᓗᒍ ᓄᓇᕗᑦ ᒐᕙᒪᒃᑯᑦ ᐱᖁᔭᕐᔪᐊᖅᑎᒍᑦ ᐊᑭᓖᑎᑦᑎᓂᐅᖃᑦᑕᕐᓂᖏᑦ 

 ᕿᒥᕐᕈᓇᒡᓗᒍ ᓄᓇᕗᑦ ᒐᕙᒪᒃᑯᑦ ᓱᖕᒪᑦ ᑐᒃᓯᕌᒥᒃ ᓴᖅᑭᑦᑎᔪᒪᓐᖏᒻᒪᖔᖏᑦ 

ᐱᖁᔭᕐᔪᐊᖅᑎᒍᑦ, ᐃᒻᒥᒨᖔᔪᓂᒃ ᑐᓴᐅᒪᔾᔪᑎᓂᒃ ᑕᒻᒪᖅᓯᒪᔪᓂᒃ 

ᐋᖅᑭᒋᐊᖅᓯᔪᒪᔪᖃᖅᑎᓪᓗᒍ  

 ᕿᒥᕐᕈᓇᒡᓗᓂ ᓄᓇᕗᑦ ᒐᕙᒪᒃᑯᑦ ᕿᒥᕐᕈᓇᒃᑕᐅᖁᔭᐅᔪᒥᒃ ᐱᖁᔭᕐᔪᐊᖅᑎᒍᑦ 

ᐃᒃᓯᓐᓇᐃᑐᐃᓐᓇᕐᓂᖅᐸᑕ  

 ᕿᒥᕐᕈᓇᒡᓗᓂ ᓄᓇᕗᑦ ᒐᕙᒪᒃᑯᑦ ᐱᖁᔭᕐᔪᐊᖅᑎᒍᑦ ᑐᒃᓯᕋᕐᕕᐅᒐᓗᐊᖅᐸᑕ 

ᐃᓱᒪᒋᔭᐅᖁᔨᓐᖏᓐᓂᕆᓚᐅᖅᑕᖓᓐᓂᒃ  

 ᕿᒥᕐᕈᓇᒡᓗᓂ, ᒐᕙᒪᒃᑯᑦ ᓯᓚᑖᓂᓐᖔᖅᑐᑦ ᑐᒃᓯᕋᖅᐸᑕ, ᑐᓴᐅᒪᔾᔪᑎᓂᒃ 

ᑐᒃᓯᕋᐅᑎᖃᖅᐸᑕ ᒐᕙᒪᒃᑯᑦ ᓯᓚᑖᓂᓐᖔᖅᑐᓂᒃ ᑐᓂᓯᓂᐊᕐᓂᖏᑦ ᐱᖁᔭᕐᔪᐊᖅ ᐊᑐᕐᓗᒍ  

 ᕿᒥᕐᕈᓇᒡᓗᓂ ᐃᒻᒥᒨᖓᔪᑦ ᓯᖁᒥᑕᐅᓂᕋᐃᔫᑉ ᐅᖃᐱᓘᑎᖏᓐᓂᒃ ᐊᑐᕐᓗᒍ ᐱᖁᔭᕐᔪᐊᖅ  

 ᕿᒥᕐᕈᓇᒡᓗᓂ ᐃᒻᒥᒨᖓᔪᑦ ᓯᖁᒥᑕᐅᓂᕋᖅᑕᒥᒃ ᖃᐅᔨᒃᑲᐅᑎᑖᕈᓂ ᐊᑐᕐᓗᒍ ᐱᖁᔭᕐᔪᐊᖅ  

 ᓄᓇᕗᑦ ᒐᕙᒪᒃᑯᑦ ᑐᒃᓯᕌᖓ ᒪᓕᒡᓗᒍ, ᐃᒻᒥᒨᖓᔪᑦ ᐊᒃᑐᐃᓂᖓᓂᒃ ᕿᒥᕐᕈᓇᒡᓗᓂ 

ᓂᓪᓕᐅᑎᖃᕐᓗᓂᓗ  

 ᓄᓇᕗᑦ ᒐᕙᒪᒃᑯᓐᓄᑦ ᖃᐅᔨᒪᔨᑕᕆᔭᐅᓗᓂ ᐊᑐᐃᓐᓇᖃᕐᓂᖅ ᐅᕝᕙᓘᓐᓃᑦ 

ᑲᓐᖑᓇᖅᑑᑎᑦᑎᔭᕆᐊᖃᕐᓂᖅ ᐱᔾᔪᑎᒋᓗᒍ 

 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᓴᖅᑭᑦᑎᓗᓂ 

 

ᓇᓗᓇᐃᖅᓯᒪᓪᓚᕆᒃᑐᓂᒃ ᐱᖁᔭᕐᔪᐊᖅᑎᒍᑦ ᐱᔪᓐᓇᕐᓂᖅᑖᖅᑎᑕᐅᓯᒪᓐᖏᒃᑲᓗᐊᖅᖢᓂ, 

ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᖃᐅᔨᒪᔨᑕᕆᔭᐅᖃᑦᑕᕐᒥᔪᖅ ᐊᑐᐃᓐᓇᖃᕐᓂᕐᒧᑦ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᕐᒧᓪᓗ ᑐᕌᖓᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ ᓄᓇᕗᒻᒥᐅᓄᓪᓗ. ᑕᒪᓐᓇ 

ᐱᓕᕆᐊᖓ ᐃᓗᓕᖃᕈᓐᓇᖅᐳᖅ ᓲᕐᓗ ᑐᓴᐅᒪᔾᔪᑎᓕᕆᔨᓂᒃ ᐅᖃᓪᓚᖃᑎᖃᕐᓂᖅ, ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᐃᓂᖅ ᓄᓇᕗᒻᒥᐅᓄᑦ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑎᐅᔪᓄᑦ, 

ᐃᑭᐊᖅᑭᕕᒃᑰᖅᑎᑦᑎᓂᖅ ᑐᓴᒐᒃᓴᓂᒃ ᐊᒻᒪ ᐱᕙᓪᓕᐊᔪᓂᒃ ᓴᖅᑭᑦᑎᖃᑦᑕᕐᓗᓂ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᐱᖁᔭᕐᔪᐊᖅᑎᒍᑦ ᐱᔪᓐᓇᕐᓂᖅᑖᖅᑎᑕᐅᓯᒪᓐᖏᑦᑐᖅ 

ᐃᒪᐃᓕᐅᖅᑐᓂᒃ: 



ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

 ᒐᕙᒪᒃᑯᓐᓅᖓᔪᓂᒃ ᑐᓴᐅᒪᔾᔪᑎᓂᒃ ᓴᖅᑭᑦᑎᓂᖅ (ᓄᓇᕗᑦ ᒐᕙᒪᒃᑯᑦ ᑭᓯᐊᓂ 

ᑕᐃᒪᐃᑦᑐᓐᓇᖅᑐᑦ).  

 ᑲᓇᑕᐅᑉ ᒐᕙᒪᒃᑯᖏᑦᑕ, ᓄᓇᓖᑦ ᒐᕙᒪᖏᑦ, ᐅᕝᕙᓘᓐᓃ% ᓇᖕᒥᓂᕆᔭᐅᔪᖅ ᐱᓯᓂᓯᐅᑉ 

ᐊᐅᓚᓂᖏᓐᓂᒃ ᕿᒥᕐᕈᓂᖅ (ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᓄᓇᕗᑦ ᒐᕙᒪᒃᑯᓐᓅᖓᔪᓂᒃ 

ᑭᓯᐊᓂ ᐱᓕᕆᐊᖃᕈᓐᓇᖅᑐᖅ).  

 ᓄᓇᕗᑦ ᒐᕙᒪᒃᑯᓐᓂᒃ ᑎᓕᓯᓂᖅ (ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ 

ᐊᑐᓕᖁᔭᓕᐅᕈᓐᓇᖅᑐᖅ, ᑖᓐᓇᓗ ᐊᑐᓕᖁᔭᓕᐊᖓ ᓄᓇᕗᑦ ᒐᕙᒪᒃᑯᓐᓄᑦ 

ᐊᖏᖅᑕᐅᔪᓐᓇᖅᖢᓂ ᐋᒃᑳᖅᑕᐅᔪᓐᓇᖅᖢᓂᓘᓐᓃᑦ).  

 ᑭᓇᑐᐃᓐᓇᕐᒥᒃ ᐃᓂᖅᑎᕆᓂᖅ (ᓄᓇᕗᑦ ᒐᕙᒪᒃᑯᑦ ᑭᓯᒥ ᐃᓂᖅᑎᕆᔪᓐᓇᖅᐳᑦ 

ᐃᖅᑲᓇᐃᔭᖅᑎᒥᓂᒃ, ᐃᖅᑲᖅᑐᐃᕕᑐᐊᓪᓗ ᐊᑭᓖᑎᑦᑎᔪᓐᓇᖅᐳᑦ ᐅᕝᕙᓘᓐᓃᑦ 

ᐱᓂᕐᓗᖅᑕᕕᓂᕐᓂᒃ ᐊᑭᓕᖅᑕᐅᖁᔨᔪᓐᓇᖅᐳᑦ). 

ᐱᒋᐊᕐᓂᕕᓂᐊ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᐱᓐᖑᖅᑎᑕᐅᓚᐅᖅᓯᒪᔪᖅ 

ᓄᓇᑦᓯᐊᑉ ᒪᓕᒐᓕᐅᖅᑎᖏᓐᓄᑦ 1994-ᒥ, 1999−ᒥ ᐊᕗᑎᒐᒥᒃ, ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᓄᓇᕗᒻᒥ ᐱᖁᔭᕐᔪᐊᓐᖑᖅᑎᑕᐅᓚᐅᖅᓯᒪᔪᖅ. 

ᑕᐃᒪᓐᖓᓂᑦ ᐊᕗᑎᓚᐅᖅᑎᓪᓗᒋᑦ ᐊᑕᐅᓯᐊᕐᓇᓂ ᐋᖅᑭᒋᐊᖅᑕᐅᖃᑦᑕᖅᓯᒪᔪᖅ, ᑭᓯᐊᓂᓗ ᑖᓐᓇ 

ᐱᖁᔭᕐᔪᐊᖅ ᓄᓇᑦᓯᐊᑉ ᐱᖁᔭᕐᔪᐊᖓᑦ ᑕᐃᒪᓐᖓᓂᑦ 1994-ᒥᓂᑦ. 

ᑲᒥᓴᓇᐅᓚᐅᖅᓯᒪᔪᖅ ᓄᓇᑦᓯᐊᕐᒥ. ᑎᒃᑯᐊᖅᑕᐅᓕᕆᓪᓗᓂ ᓄᓇᕗᒻᒧᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᕐᒧᓪᓗ  ᑲᒥᓴᓇᐅᓂᐊᕐᓂᖓᓂᒃ, ᑕᒪᒃᑮᖕᓂᒃ ᑎᒍᒥᐊᖅᖢᓂ, ᐊᓪᓚᕕᖃᖅᖢᓂ 

ᔭᓗᓇᐃᒥ ᓄᖅᑲᕕᖕᓂᖓᓄᑦ ᑎᑭᖢᒍ ᑎᓯᐱᕆ 2020 ᐃᓱᓕᓕᖅᑎᓪᓗᒍ (ᓄᓇᑦᓯᐊᕐᒥ) ᐊᒻᒪ 

ᔭᓄᐊᕆ 2021 ᐱᒋᐊᓕᓵᖅᑎᓪᓗᒍ (ᓄᓇᕗᒻᒥ) 

ᔭᓄᐊᕆ 11, 2021−ᒥ, ᒍᕌᒻ ᔅᑎᐅᓪ ᑎᒃᑯᐊᖅᑕᐅᓚᐅᖅᓯᒪᔪᖅ ᓄᓇᕗᒻᒥᐅᑕᐅᓗᓂ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓂᐊᓄᑦ. 

ᐃᖅᑲᓇᐃᔭᖅᑐᓕᕆᓂᖅ 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊᓂ 

ᐃᖅᑲᓇᐃᔭᖅᑎᑕᖃᓐᖏᑦᑐᖅ ᒫᓐᓇ. 2021-24 ᐊᑐᖅᓯᒪᔭᓂ ᒪᓕᒡᓗᒍ, ᑐᓴᐅᒪᔾᔪᑎᓕᕆᓂᕐᒧᑦ 

ᑲᒥᓴᓇ ᒫᓐᓇ ᑎᑎᕋᕐᕕᖕᒥ ᐱᔭᒃᓴᓂᒃ ᐊᐅᓚᑦᓯᔪᓐᓇᑦᑎᐊᖅᑐᖅ. 

ᐃᖅᑲᓇᐃᔮᒃᓴᑦ ᐅᓄᖅᓯᒋᐊᖅᐸᑕ − ᐅᖃᐱᓗᒃᑐᑦ ᒫᓐᓇ ᐱᖁᔭᕐᔪᐊᖅ ᐊᑐᖅᑐᖅ ᐊᑐᕐᓗᒍ 

ᐅᓄᖅᓯᒋᐊᖅᐸᑕ, ᐅᕝᕙᓘᓐᓃᑦ ᑐᓴᐅᒪᔾᔪᑎᓕᕆᓂᕐᒧᑦ ᐱᖁᔭᕐᔪᐊᖅ ᐊᑐᖅᑕᐅᔭᕆᐊᖃᓕᕐᓂᖅᐸᑦ 

ᓄᓇᓖᑦ ᒐᕙᒪᒃᑯᖏᓐᓄᑦ, ᐅᕝᕙᓘᓐᓃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ 

ᐱᖁᔭᕐᔪᐊᖅᑖᖅᐸᑕ − ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᖅᑐᑦ ᐱᔭᒃᓴᑦ ᐅᓄᖅᓯᕙᓪᓕᐊᓂᖏᑦ ᒪᓕᒡᓗᒋᑦ. 

ᓇᓗᓇᕈᓐᓃᖅᐸᑦ ᐃᖅᑲᓇᐃᔮᒃᓵᑦ ᐅᓄᖅᓯᕙᓪᓕᐊᓂᖏᑦ, ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ 

ᒪᓕᒡᓗᓂᒋᑦ ᐅᓄᖅᓯᕙᓪᓕᐊᔪᑦ ᑳᓐᑐᕌᒃᓯᓚᐅᑲᖃᑦᑕᕐᓂᐊᖅᑐᖅ, ᑕᐃᒪᐃᓕᖓᑐᐃᓐᓇᕐᓂᐊᕐᒥᔪᑦ 

ᖃᓄᐃᑦᑐᑐᐃᓐᓇᐃᑦ 3ᔭᒃᓴᖅᑖᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᐃᒻᒥᒧᑦ ᐊᒡᕕᐊᕈᑎᖃᕐᓂᖅᐸᑦ. 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᒫᓐᓇ ᐊᑕᐅᓯᐅᓪᓗᓂ ᑎᒃᑯᐊᖅᑕᐅᓯᒪᓂᖓ ᐱᓪᓗᒍ, 

ᑎᑎᕋᕐᕕᕗᑦ ᐋᖅᑭᒃᓯᓯᒪᓐᖏᑦᑐᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦᑕ ᐸᕐᓇᐅᑎᖏᓐᓂᒃ. 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓂᒃ ᐃᖅᑲᓇᐃᔭᖃᑎᖃᕐᓂᖅ 

ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᐃᒻᒥᒃᑰᖅᖢᓂ ᒪᓕᒐᓕᐅᕐᕕᖕᒧᑦ ᑲᒪᔨᐅᕗᖅ, ᐊᒻᒪ 

ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᐃᒻᒥᒃᑰᖅᖢᓂ.   

ᑎᓴᒪᐅᒋᕗᑦ ᐊᓯᖏᑦ ᐃᒻᒥᒃᑰᖅᖢᑎᒃ ᑲᒪᔩᑦ ᑲᒥᓴᓇᒧᑦ ᑎᒃᑯᐊᖅᑕᐅᖃᑦᑕᖅᑐᑦ ᒪᓕᒃᖢᒋᑦ 

ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖏᑦ: ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ, ᑭᒡᒐᖅᑐᐃᔨ ᓱᕈᓯᕐᓄᑦ 

ᒪᒃᑯᒃᑐᓄᓪᓗ, ᓱᓕᑦᑎᐊᕐᓂᕐᒧᑦ ᑲᒥᓴᓇ, ᐊᒻᒪ ᓄᓇᕗᒻᒥ ᓂᕈᐊᖅᑐᓕᕆᔨ. 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᐃᒻᒥᒃᑰᕋᓗᐊᖅᑎᓪᓗᒍ, ᑲᒥᓴᓇᕆᔭᐅᔪᖅ 

ᓇᓗᓇᐃᖅᑕᐅᓯᒪᔪᓂᒃ ᐊᓪᓚᕕᓕᕆᓂᕐᒧᑦ ᑐᕌᖓᔪᓂᒃ ᐱᖁᔭᕐᔪᐊᕐᓂᒃ ᒪᓕᒋᐊᖃᖅᐳᖅ, 

ᐃᓚᓕᐅᓪᓗᒍ ᒪᓕᒐᓕᐅᖅᑏᑦ ᐊᐅᓚᑦᓯᔨᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᖓ, ᑖᓐᓇ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐱᔪᓐᓇᕐᓂᖅᑖᖅᑎᑦᑎᓯᒪᖕᒪᑦ ᑎᓕᐅᕈᑎᓕᐅᕈᓐᓇᖅᖢᑎᒃ ᐃᒻᒥᒃᑰᖅᑐᑦ ᑲᒪᔨᖏᑦᑕ 

ᒪᓕᒋᐊᓕᖏᓐᓂᒃ. 

ᐊᒻᒪ, ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᓂ ᐊᓪᓚᕕᓕᕆᓂᕐᒨᖓᔪᑦ ᐊᐅᓚᑕᐅᖃᑦᑕᕐᒥᔪᑦ 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ: ᐆᒃᑑᑎᒋᓗᒍ, ᐃᖅᑲᓇᐃᔭᖅᑐᓕᕆᓂᖅ, ᐊᓪᓚᕕᐅᑉ 

ᐊᑐᖅᑐᐊᖅᑕᐅᓂᖓ, ᑮᓇᐅᔭᑦ ᐊᐅᓚᑕᐅᓂᖏᑦ, ᐊᒻᒪ ᖃᕆᓴᐅᔭᓕᕆᓂᖅ. ᑕᐃᒪᓐᓇ ᐊᑲᐅᔪᖅ 

ᐊᐅᓚᑦᓯᓗᓂ ᐊᓪᓚᕕᐊᓛᒥᒃ. ᐊᒻᒪ ᐃᓚᖏᑦ ᑮᓇᐅᔭᖅᑐᕈᑏᑦ ᐊᓪᓚᕕᑦᑎᓐᓄᑦ 

ᐊᑭᓕᖅᓱᖅᑕᐅᕙᓪᓕᐊᔪᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦᑎᒍᑦ. 

ᓯᕗᓪᓕᐅᔾᔭᑦ 2024-27−ᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2020-

21 ᐃᓗᐊᓂ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᖓᓲᔪᖅᑐᓂᒃ 

ᓯᕗᓪᓕᐅᔾᔭᐅᔪᒃᓴᓂᒃ ᓇᓗᓇᐃᖅᓯᓚᐅᖅᑐᖅ ᑕᓪᓕᒪᓄᑦ ᐊᕐᕌᒍᓄᑦ ᐃᓕᓯᒪᓂᐊᕐᓂᕐᒥᓄᑦ 

ᓈᒻᒪᒃᓯᓕᖅᓯᒪᔪᓂᒃ, ᐱᒋᐊᕐᓗᒍ ᔭᓄᐊᕆ 11, 2021-ᒥᑦ ᔭᓄᐊᕆ 10, 2026-ᒧᑦ: 

 ᐊᐅᓚᑦᑎᓗᖓ ᑎᑎᕋᕐᕕᖕᒥᒃ ᐊᐅᓚᑦᑎᐊᖅᑐᒥᒃ ᕿᓚᒻᒥᐅᔪᒃᑯᓪᓗ ᐃᓱᒪᓕᐅᕐᕕᐅᓗᓂ, 

ᐊᐅᓚᓂᖃᕐᓗᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑑᑎᑦᑎᓂᕐᒧᓪᓗ ᑲᒪᔨᐅᓗᑎᒃ ᑕᒪᒃᑮᖕᓄᑦ 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᓄᓇᕗᒻᒥᐅᓄᓪᓗ. 

 ᐋᖅᑭᒋᐊᖅᑕᐅᓗᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ ᐱᖁᔭᕐᔪᐊᖅ ᑲᒥᓴᓇ ᐱᔪᓐᓇᕐᓂᖅᑖᕈᓐᓇᕐᓂᐊᕐᒪᑦ 

ᓴᖅᑭᑦᑎᖁᔨᔪᓐᓇᕐᓂᕐᒥᒃ ᑎᑎᖅᑲᓂᒃ... 

 ᕿᒥᕐᕈᓗᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ ᐱᖁᔭᕐᔪᐊᖅ... 

 ᐊᑐᓕᖅᑎᑦᑎᓗᓂ ᐋᓐᓂᐊᖃᕐᓇᓐᖏᑦᑐᓂᕆᓂᕐᒧᑐᐊᑦᑎᐊᖅ ᑐᕌᖓᔪᓂᒃ ᐱᖁᔭᕐᔪᐊᕐᓂᒃ... 

 ᑎᑎᕋᕐᕕᖕᒥ ᐃᖅᑲᓇᐃᔭᖅᑏᑦ ᐅᓄᖅᓯᕙᓪᓕᐊᕋᔮᖅᑎᓪᓗᒋᑦ ᐃᖅᑲᓇᐃᔮᑦ 

ᐅᓄᖅᓯᕙᓪᓕᐊᓂᖏᑦ ᐊᖑᒻᒪᑎᔪᓐᓇᕐᓂᐊᕋᑦᑎᒍᑦ, ᐱᓗᐊᕐᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᕐᒧᑐᐊᑦᑎᐊᖅ ᑐᕌᖓᔪᖅ ᐱᖁᔭᕐᔪᐊᖅ, ᐊᒻᒪ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ ᐱᖁᔭᕐᔪᐊᖅ 

ᐊᑐᓕᐅᑎᑎᑦᑎᓂᐊᕐᒪᑦ ᓄᓇᕗᒻᒥᐅᑦ ᓄᓇᓕᖏᓐᓂᒃ. 

 ᑭᖑᕝᕕᖅᑎᒃᓴᓐᓂᒃ ᐃᓕᓐᓂᐊᖅᑎᑦᑎᓗᑕ ᐃᓄᖕᒥᒃ ᐅᕝᕙᓘᓐᓃᑦ ᐊᑯᓂᐊᓗᒃ 

ᐅᑭᐅᖅᑕᖅᑐᒥᐅᒻᒥᒃ. ᑖᓐᓇ ᐃᓂᒐ ᓯᕗᓂᒃᓴᑦᑎᓐᓂ ᐃᓐᓄᒃᑕᐅᔭᕆᐊᓕᒃ ᐃᓄᒃᑎᑐᑦ 

ᐅᖃᕈᓐᓇᑦᑎᐊᖅᑐᒧᑦ ᐊᒻᒪ ᑎᑎᕋᕐᕕᒃ ᓯᕗᒧᐊᒃᑎᑉᐸᓪᓕᐊᔪᓐᓇᕐᓂᖓᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᕐᓗᓂ. 

ᓯᕗᓪᓕᐅᔾᔭᐅᔪᒃᓴᑦ ᓇᓗᓇᐃᖅᑕᐅᓯᒪᔪᑦ ᐊᕐᕌᒍᓄᑦ ᐱᖓᓱᓄᑦ ᐊᒡᒋᖅᑐᓄᑦ (ᑕᑯᒋᐊᕐᓗᒋᑦ ᐊᑖᓂ 

ᑎᑎᕋᖅᓯᒪᔪᑦ) ᑐᑭᓯᔭᐅᖁᔭᕋ ᐱᖓᓲᔪᖅᑑᖕᒪᑕ ᓯᕗᓪᓕᐅᔾᔭᐅᔪᒃᓴᑦ. ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᕐᒪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, 

ᑖᒃᑯᐊᓕᒫᖅ ᓯᕗᓪᓕᐅᔾᔭᐅᔪᒃᓴᑦ ᐊᐅᓚᑕᐃᓐᓇᕆᔪᓐᓇᓐᖏᑕᖏᑦ. ᐃᓘᓐᓇᖏᑦ 

ᑲᔪᓯᑦᑎᐊᕐᓂᐊᖅᐸᑕ, ᐊᖏᖅᓯᒪᑦᑎᐊᕆᐊᖃᕐᓂᐊᖅᑐᑦ ᐃᑲᔪᕐᓗᑎᒡᓗ ᒥᓂᔅᑕᐃᑦ ᑲᑎᒪᔨᖏᑦ ᐊᒻᒪ 

ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᐅᖃᑕᐅᔪᑦ. 



ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᓯᕗᓪᓕᐅᔾᔭᑦ 2024-25−ᒥ 

 ᕿᒥᕐᕈᓂᕐᒧᑦ ᐅᓂᒃᑳᑦ ᑭᖑᕙᖅᓯᒪᔪᖅ ᐊᖑᒻᒪᑎᑏᓐᓇᕋᓱᒡᓗᒋᑦ 

 ᒪᑭᒪᑏᓐᓇᕐᓗᒍ ᕿᒥᕐᕈᓇᖃᑦᑕᕐᓂᖅ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᑭᐊᖅᑭᕕᒃᑰᖅᑎᓯᒪᔭᖏᑦ ᑎᑎᕋᖅᓯᒪᔪᑦ ᑎᓴᒪᑦ 

ᐅᖃᐅᓰᑦ ᐊᑐᖅᑕᐅᓪᓗᑎᒃ, ᓴᖅᑭᓴᕋᐃᓪᓗᓂ ᐊᒻᒪ ᐊᑐᒐᕐᓂᕐᓗᓂ 

 ᒐᕙᒪᒃᑯᓐᓂᒃ ᐊᒻᒪ ᒪᓕᒐᓕᐅᖅᑎᓂᒃ ᐃᖅᑲᓇᐃᔭᖃᑎᒋᓗᒋᑦ ᐋᖅᑭᒋᐊᖅᑕᐅᓗᓂ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᖅ, ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᐱᔪᓐᓇᕐᓂᖅᑖᖅᑎᑕᐅᓂᐊᕐᒪᑦ 

ᑎᓕᐅᕈᓯᐅᕈᓐᓇᕐᓗᓂ ᐊᑐᐃᓐᓇᖃᕐᓂᖅ ᐱᔾᔪᑎᒋᓗᒍ 

 ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᓄᓇᓕᖕᓂ ᓄᓇᓖᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ 

ᓄᓇᓖᑦ ᑎᑎᕋᖅᑎᖏᑦᑕ ᑲᑐᔾᔨᖃᑎᒌᖏᑦ, ᐊᒻᒪ ᓄᓇᓕᖕᓂ ᐃᓕᓐᓂᐊᖅᑎᑦᑎᔩᑦ 

ᐃᖅᑲᓇᐃᔭᖃᑎᒋᓗᒋᑦ, ᑐᒃᓯᕌᖏᑦ ᒪᓕᒡᓗᒋᑦ, ᐋᖅᑭᒃᓱᐃᓗᑕ ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑑᑎᑕᐅᔭᕆᐊᓕᓪᓗ 

ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖅ ᓄᓇᓕᖕᓄᑦ 

 ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊ ᐃᖅᑲᓇᐃᔭᖃᑎᒋᓗᒋᑦ, 

ᑐᒃᓯᕌᖏᑦ ᒪᓕᒡᓗᒋᑦ, ᐊᑐᐊᒐᓕᐅᖅᐸᓪᓕᐊᔪᓐᓇᕐᓂᐊᕋᑦᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᕌᖓᑐᐃᓐᓇᖅᑐᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑑᑎᑦᑎᔭᕆᐊᖃᕐᓂᕐᒧᓪᓗ ᒪᓕᒐᓂᒃ 

 ᑐᒡᓕᐊᓂ ᐃᖅᑲᓇᐃᔭᐃᓐᓇᕐᓂᐊᖅᑑᑉ ᐃᖅᑲᓇᐃᔮᖏᑕ ᐅᓂᒃᑳᖏᑦ ᐱᔭᕇᕐᓗᒋᑦ ᐊᒻᒪ 

ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ ᐊᖏᖅᑕᐅᔭᕆᐊᓕᓕᒫᑦ ᐱᔭᕇᕐᓗᒋᑦ 

 ᑎᑎᕋᖅᓯᒪᔪᓂᒃ ᒪᓕᒐᓂᒃ ᓴᖅᑭᑦᑎᓗᑕ ᐊᑎᓕᐅᖃᑎᒋᓗᒍᓗ ᒪᓕᒐᓕᐅᖅᑏᑦ ᑎᑎᕋᕐᕕᐊ, 

ᐱᔾᔪᑎᓕᖕᓂᒃ ᖃᓄᖅ ᐃᖅᑲᓇᐃᔭᖃᑎᒌᖃᑦᑕᕐᓂᐊᕐᒪᖐᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

ᐊᒻᒪ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

 

ᓯᕗᓪᓕᐅᔾᔭᑦ 2025-26−ᒥ 

 ᐊᖑᒻᒪᑎᑏᓐᓇᕋᓱᒡᓗᒋᑦ 

 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᒋᓗᒋᑦ, ᑐᒃᓯᕌᖏᑦ ᒪᓕᒡᓗᒋᑦ, ᐋᖅᑭᒃᓱᐃᓗᑕ 

ᐊᑐᐊᒐᓂᒃ ᓄᑖᓐᖑᕐᓂᐊᕐᒪᑦ ᐱᖁᔭᕐᔪᐊᖅ 



ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᒋᓗᒋᑦ, ᑐᒃᓯᕌᖏᑦ ᒪᓕᒡᓗᒋᑦ, ᐋᖅᑭᒃᓱᐃᓗᑕ 

ᐊᑐᐊᒐᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑐᐊᖅ ᑐᕌᖓᔪᓂᒃ ᐱᔾᔪᑎᓕᖕᓂᒃ 

ᐊᑐᐃᓐᓇᖃᕐᓂᖅ ᐊᒻᒪ ᑲᓐᖑᓇᖅᑑᑎᑦᑎᔭᕆᐊᖃᕐᓂᖅ 

 ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᐃᖅᑲᓇᐃᔭᖃᑎᒋᓗᒍ, ᑲᔪᖏᖅᓴᐅᑎᒃᓴᓂᒃ 

ᐋᖅᑭᒃᓱᐃᕙᓪᓕᐊᓕᕐᓗᑕ ᓄᑖᒥᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐃᓕᓂᐊᕐᒪᑦ ᔭᓄᐊᕆ 2026−ᒥ. 

 ᑐᒡᓕᐊᓂ ᐃᖅᑲᓇᐃᔭᐃᓐᓇᖃᑦᑕᕐᓂᐊᖅᑐᒥᒃ ᐃᖅᑲᓇᐃᔮᖅᑖᖅᑎᑦᑎᓗᓂ 

ᓯᕗᓪᓕᐅᔾᔭᑦ 2026-27−ᒥ 

 ᕿᒥᕐᕈᓇᒋᐊᓖᑦ ᐊᖑᒻᒪᑏᓐᓇᕋᓱᒡᓗᒋᑦ 

 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᒋᓗᒋᑦ, ᑐᒃᓯᕌᖃᕐᓂᖏᑦ ᒪᓕᒡᓗᒋᑦ, ᐋᖅᑭᒃᓱᐃᓗᓂ 

ᐊᑐᐊᒐᓂᒃ ᓄᑖᓐᖑᕆᐊᖅᑎᑕᐅᖁᓪᓗᒍ ᐱᖁᔭᕐᔪᐊᖅ  

 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᒋᓗᒋᑦ, ᑐᒃᓯᕌᖃᕐᓂᖏᑦ ᒪᓕᒡᓗᒋᑦ, ᐋᖅᑭᒃᓱᐃᓗᓂ 

ᐊᑐᐊᒐᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᑐᐃᓐᓇᖅᑐᓂᒃ, ᐊᑐᐃᓐᓇᖃᕐᓂᖅ 

ᑲᓐᖑᓇᖅᑑᑎᑕᐅᔭᕆᐊᖃᖅᑐᓪᓗ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᒪᓕᒐᓕᐅᕐᕕᐅᑉ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 2022-2025, ᐊᑐᕈᒫᕐᓂᐊᖅᑐᑦ 

ᐋᖅᑭᒃᑕᐅᓚᐅᖅᑐᑦ $400,000-ᓄᑦ ᑎᑎᕋᕐᕕᑦᑎᓐᓄᑦ ᐊᑐᖅᑐᒃᓴᑦ 2022-2023-ᒥ, ᐊᒻᒪ 

$490,000 ᐊᕐᕌᒍᓂ ᐊᑐᓂ 2023-023 ᐊᒻᒪ 2024-25. ᑖᓐᓇ ᓈᓴᐅᑦ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊᑕ ᓇᓕᖅᑯᑕᖅᓯᒪᔭᖓᑦ ᑮᓇᐅᔭᖅᑐᕈᑕᐅᓂᐊᕋᓱᒋᔭᐅᔪᖅ ᑖᒃᑯᓇᓂ ᐊᕐᕌᒍᓂ. 

ᑕᐃᒪᐃᓕᖓᕗᖅ ᐃᖅᑲᓇᐃᔭᖅᑎᑖᖅᑐᕐᓂᐊᕐᓂᖅ ᐃᓱᒪᒋᔭᐅᓪᓗᓂ, ᑕᒪᓐᓇᓗ 

ᕿᒥᕐᕈᓇᒃᑕᐅᒃᑲᓐᓂᕈᓐᓇᖅᖢᓂ 2021-24 ᐊᕐᕌᒍᐊᓂ ᐊᑐᖅᓯᒪᔭᕕᓂᓂ ᕿᒥᕐᕈᓇᓚᐅᕐᓗᒍ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑮᓇᐅᔭᖅᑐᕈᑎᓪᓗᐊᑕᕆᓂᐊᖅᑕᖏᑦ 

ᐊᕐᕌᒍᓂ ᐊᒡᒋᖅᑐᓂ ᐃᖅᑲᓇᐃᔭᖅᑎᓄᑦ ᐱᓗᐊᖅᑐᖅ. ᑲᒥᓴᓇᐅᑉ ᐱᔭᒃᓴᖏᑦ ᐅᓄᖅᓯᒋᐊᕋᒥᒃ 

ᒥᒃᖠᒃᑲᓐᓂᔾᔮᕈᓐᓃᖅᑐᑦ, ᑕᐃᒪᓐᓇ ᐅᖃᖅᑲᐅᒐᑦᑕ ᖁᓛᓂ ᐃᖅᑲᓇᐃᔭᖅᑐᓕᕆᓂᖅ 

ᐅᖃᐅᓯᕆᓪᓗᑎᒃᑯᑦ, ᐊᒻᒪ ᐅᓄᒃᑲᓐᓂᖅᑐᓂᒃ ᐃᖅᑲᓇᐃᔭᐃᓐᓇᖃᑦᑕᕐᑉᓂᐊᖅᑐᓂᒃ 

ᐃᖅᑲᓇᐃᔭᖅᑎᑖᕆᐊᖃᕐᓂᕗᑦ. ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᒪᓐᖏᑦᑐᒍᑦ ᖃᖓ ᖃᓄᐃᑦᑐᓪᓗ 

ᐃᖅᑲᓇᐃᔮᒃᓴᑦ ᓄᐃᓐᓂᐊᕐᒪᖔᖏᓐᓂᒃ. ᐃᒻᒪᖄ ᐱᖁᔭᕐᔪᐊᑉ ᐊᓯᔾᔨᖅᑕᐅᓂᖏᓐᓄᑦ 

ᒪᓕᒃᓴᑐᐃᓐᓇᕆᐊᓕᒃ, ᑕᐃᒪᐃᓐᖏᑦᑑᔪᓐᓇᖅᖢᓂᓗ, ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ ᐊᒡᒋᖅᑐᓄᑦ. 

ᐅᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐋᖅᑭᒃᓯᒪᔪᑦ ᐃᖅᑲᓇᐃᔮᒃᓴᑦ ᓲᕐᓗ 

ᐅᓄᖅᓯᒋᐊᔾᔮᓐᖏᖢᑎᒃ (ᑕᐃᒪᐃᓐᓂᖓᓄᑦ ᐅᓄᖅᓯᒋᐊᖅᑕᐅᓐᖏᒻᒥᓗᑎᒃ 

ᐃᖅᑲᓇᐃᔭᐃᓐᓇᕐᓂᐊᖅᑐᑦ ᐃᓂᖏᑦ) 2024-25-ᒥ, ᑭᓯᐊᓂᓗ ᐅᓄᖅᓯᒋᐊᕐᓂᐊᖅᑐᑦ 2025-26−ᒥ 

ᐊᒻᒪ ᐅᖓᑖᓂ. ᒫᓐᓇᐅᓂᖓᓂ, ᐃᖅᑲᓇᐃᔮᑦ ᐅᓄᖅᓯᑲᐃᓐᓇᕌᖓᑕ 

ᑳᓐᑐᕌᒃᓯᑲᐃᓐᓇᖃᑦᑕᕐᓂᐊᖅᑐᒍᑦ ᑕᒪᒃᑯᓂᖓ ᐱᓕᕆᓂᐊᖅᑐᓂᒃ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑮᓇᐅᔭᖅᑐᕈᑎᓪᓗᐊᑕᕆᓂᐊᖅᑕᖏᑕ 

ᑐᖏᓕᐊ ᐊᕐᕌᒍᓂ ᐊᒡᒋᖅᑐᓂ ᑮᓇᐅᔭᖅᑎᒍᑦ ᖃᓄᖅ ᐃᖅᑲᓇᐃᔭᖃᑎᒌᖕᒪᖔᖏᑦ 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᐊᒻᒪ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᑎᑎᕋᕐᕕᐊ.  ᐱᔨᑦᑎᕈᑎᓄᑦ ᑮᓇᐅᔭᖅᑐᕈᑏᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᑲᒥᓴᓇᐅᑉ 

ᑎᑎᕋᕐᕕᐊᓄᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓂ ᐅᑎᖅᑎᑕᐅᒃᐸᑕ ᑲᒥᓴᓇᐅᑉ ᑎᑎᕋᕐᕕᐊᑕ 

ᐊᑐᕈᒫᕐᓂᐊᖅᑐᖁᑎᖏᓐᓂᑦ, ᑕᐃᒫᒃ ᐅᖃᐅᓯᕆᖅᑲᐅᒐᑦᑎᒍᑦ ᐃᖅᑲᓇᐃᔭᖃᑎᒌᖕᓂᒃ 

ᐅᖃᐅᓯᕆᑎᓪᓗᑎᒃᑯᑦ ᖁᓛᓂ, ᑕᐃᒪ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 2024-27-ᒥ ᓱᕐᕋᔾᔭᓐᖏᑦᑐᑦ, ᓲᕐᓗ ᒪᓕᒐᓕᐅᕐᕕᒃ 

ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᕕᓂᕐᓂᒃ ᐱᒃᑲᓐᓂᕈᓐᓇᔾᔮᓐᖏᑦᑐᑦ ᑲᒥᓴᓇᐅᑉ 

ᑮᓇᐅᔭᖁᑎᖏᓐᓂᓐᖔᖅᑐᓂᒃ, ᑭᓯᐊᓂ ᑖᒃᑯᐊ ᑮᓇᐅᔭᖅᑐᕈᑏᑦ ᐱᔨᑦᑎᕈᑏᑦ ᖄᒃᑲᓐᓂᐊᒎᖅᑐᓄᑦ 

ᐊᑐᖅᑕᐅᓂᐊᖅᐸᑕ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑮᓇᐅᔭᖅᑐᕈᑎᖏᑦ 

ᒪᓕᑐᐃᓐᓇᕐᓂᐊᖅᑐᑦ ᓄᕙᒡᔪᐊᕐᓇᖅ 19 ᖃᓄᐃᓐᓂᕆᓚᐅᖅᑕᖏᓐᓂᒃ, ᐊᒻᒪ 

ᐃᓘᓐᓇᖏᑦ ᐋᓐᓂᐊᖅᑖᖅᑎᑦᑎᑦᑕᐃᓕᒪᔾᔪᑏᑦ ᒪᓕᒐᖏᑦ.  ᐊᕐᕌᒍᐊᓂ 2021-22, 

ᐃᖅᑲᓇᐃᔮᖅ ᐱᔾᔪᑎᒋᓪᓗᒍ ᐃᖏᕐᕋᔭᖕᓂᓕᒫᑦ, ᑲᑎᒪᔭᖅᑐᕐᓃᑦ, 

ᑕᐃᒪᐃᑦᑐᓕᕆᓂᕐᒧᓪᓗ ᑐᕌᖓᔪᑦ ᑮᓇᐅᔭᖅᑐᕈᑏᑦ ᓄᖅᑲᖅᑎᑕᐅᔪᐃᓐᓇᐅᓚᐅᖅᑐᑦ.  

ᑕᒪᒃᑯᐊ ᐊᑐᖅᑕᐅᓕᖅᑎᑕᐅᕙᓪᓕᐊᓕᓚᐅᖅᑐᑦ ᓱᒃᑲᐃᑦᑐᒥ 2022-23−ᒥ.  ᑕᒪᒃᑯᐊ 

ᐋᓐᓂᐊᖅᑖᖅᑎᑦᑎᑦᑕᐃᓕᒪᔾᔪᑏᑦ ᒪᓕᒐᐃᑦ ᐊᑐᓕᖅᑎᑕᐅᒃᑲᓐᓂᓐᖏᑉᐸᑕ, 

ᑕᒪᒃᑯᓄᖓ ᑐᕌᖓᔪᑦ ᑮᓇᐅᔭᖅᑐᕈᑏᑦ ᖁᕝᕙᕆᐊᒃᑲᓐᓂᒐᓛᖕᓂᐊᖅᑐᑦ 2023-24-ᒥ 

ᐊᒻᒪ ᐅᖓᑖᓄᑦ. 

 2024-25 2025-26 2026-27 

ᐊᑐᕈᒫᕐᓂᐊᖅᑐᑦ $400,000 $400,000 $490,000 

 


